
ӘЛЕМДІК ТӘЖІРИБЕДЕ БӘСЕКЕГЕ ҚАБІЛЕТТІ КӘСІПТІК БІЛІМ БЕРУ
МАМАНДАРЫН ДАЯРЛАУ ЕРЕКШЕЛІКТЕРІ

Ташкенбаева  Ж.М.

Қазіргі таңда елімізде беріліп жатқан жоғары білім сапасын арттыру,
халықаралық деңгейдегі бәсекеге қабілетті мамандар даярлау, білім берудің
басым тұстарын анықтау мақсатында, шет елдердегі – АҚШ, Жапония, Германия,
Ұлыбританиядағы кәсіптік білім мамандарын даярлау тәжірибесін зерттеп
қарастырдық.

Америкада Конституция бойынша білім беру, оның ішінде
кәсіптік-техникалық білім беру үшін жауапкершілік Штаттардың үкіметіне
жүктелген. Жоғары орта мектепте оқушылар: академиялық, жалпы, кәсіптік
топтарға бөлінеді. Жалпы және кәсіптік топтар бәрінен бұрын жалпы еңбектік
және жеке тұлғалық қағидаларды қалыптастыруға, күрделі емес кәсіптерді
меңгеруге бейімделеді, мұнымен бірге білім берумен салыстырғанда еңбек
дайындығына көп көңіл бөлінеді. Оқу уақытының 50℅-ы шеберханаларда,
25℅-дан – жалпы білім беретін және арнаулы пәндерді зерделеуге бөлінеді.Орта
білікті мамандарды (техниктерді) 2-жылдық колледждер дайындайды, оларды
бітіргендер оқуын бакалавр дәрежесін беретін классикалық немесе кәсіптік
колледжде жалғастыра алады.

Жапониядағы кәсіптік-техникалық білім беру жүйесіне кәсіптік білім беру
орталықтары, кәсіптік колледждер, жоғары арнаулы (кәсіптік) мектептер кіреді.
Жоғары мектепке түскісі келген оқушылар бес жылдық техникалық колледждерге
– кәсіптік училищелерге түсіп, оқи алады. Оларға түсу оңай емес – олардың
үздіктеріне үлкен конкурс болады, өйткені Жапонияда білікті жұмысшылар
жоғары бағаланады. Кейбір техникалық колледждер ірі фирмаларға
қарағандықтан, түлектері бірден жұмысқа алады. Техникалық колледжде
мамандарды даярлау әр түрлі мамандықтар бойынша жүргізіледі. Студенттер
жалпы және арнаулы пәндер бойынша білім алады. Техникалық мамандар
даярлау бағдарламасы – курикулум. Жоғары мектепті бітіргеннен кейін
университетке түсудің орнына арнаулы білім беретін екі жылдық колледжге
түсуге болады. Оларға жапон қыздарының 90%-дайы түседі және: медбике,
балалар бақшаларының тәрбиешісі, бастауыш мектеп мұғалімі, білікті үй
қожайыны, актриса-сэйю сияқты әйел кәсіптерін меңгеріп шығады.

Техникалық колледждерде инженерлік-техникалық бейіндегі 30-дан аса
бағдарлама бар, олардың ішінде информатика мен электроника, өнеркәсіптік
дизайн, инженерлік кескіндеу жөніндегі бағдарламалар басым. «Өмір бойы білім
алу» концепциясы көптеген адамдарды жаңадан мамандықтар, біліктіліктер алуға



ынталандыруда. Осы мақсатта өндіріс орындарында конференция, лекция,
әртүрлі тәжірибе алмастыратын кештер ұйымдастырылады.

Германияда қосарлас оқу – өндірістік орта ретінде кәсіптік білім берудің
дуалистік жүйесі қалыптасқан. Дуалистік жүйе екі үлкен оқу – өндірістік,
мемлекеттік кәсіптік мектеп пен жұмыс беруші мекемелер сияқты екі маңызды
ортаны қамтиды. Жұмыс берушілер тек оқу нәтижесіне ғана емес сонымен қатар
оқу барысына, беріліп жатқан білім құрамына, оқыту формаларын бақылап
отырады. Сонымен бірге «дуалистік жүйе» стандарттарын жасау, ендіру және
бағалау жұмыс берушілер, оқу орындары, федералдық органдармен бірлесе
жасалынады. Осындай көрсеткіштермен де дуальдік жүйе өзінің маңыздылығын
көрсетеді.

Ұлыбританияда кәсіпорында іс-тәжірибелік өндірістік оқыту мен
колледждегі теориялық оқытуды қамтитын нарықтық жүйе басымдық позицияны
иемденеді. Колледждер бейіні, оқу мерзімі, дайындық деңгейлері және т.б.
(техникалық, құрылыстық, технологиялық, сауда, ауыл шаруашылық және
басқалары) бойынша ерекшеленеді. Теориялық оқытудың 300 оқу сағатының
шамамен 240 сағатын кәсіптің негіздері мен оған межелес пәндер (сызу,
математика, қауіпсіздік техникасы және басқалары) жөніндегі сабақтар құрайды;
60 сағат – заманауи өндіріс пен жалпы білім беру дайындығының кейбір
элементтерін зерделеуге арналған. Жалпы білім беретін мектепті бітіруші әдетте
өздігінен немесе жұмыспен қамту орталықтарының көмегімен бос орындары бар
кәсіпорындарды табады және кәсіпкермен өндірістік оқу туралы шарт жасайды
(өнеркәсіп саласына қарай оқу мерзімі 3 жылдан 7 жылға дейінгі мерзімді
құрайды). Ұлыбританиядағы кәсіптік-техникалық оқытудың ерекшелігі – бұл
салаға кәсіпорындардың белсенді қатысуы.

Жоғары білім беру жүйелерінің басым тұстары

АҚШ Жапония Европа елдері
1. Көп деңгейде халықты жоғары біліммен қамту.
2. Кредиттік жүйені қолдану, факультеттен факультетке,
университеттен университетке көшуге мүмкіндік беріледі.
3. Студенттердің жұмыс жасауға мүмкіндігі.
4.Либералдылық,бағдарла
малар таңдаудағы
университеттер еркіндігі.
5.Білім беру
қызметтерінің және
шетелдік студенттердің
үлесінің жоғарылығы.
6. Жергілікті
қажеттіліктер мен
ерекшеліктерді ескеру.

4.Оқуға
қабылдау
сынақтарының
өте күрделілігі
және
студенттердің
функционалды
қ сауаттылығы.
5.
Шетелдіктерге
арналға қысқа
мерзімді оқу
мүмкіндігі.

Әртүрлі формадағы
білім беру,білім беру
бағдарламаларының
икемділігі, көп
мөлшерде кешкі
ЖОО-ры, ересектерді
оқыту орталықтары,
сырттай оқыту жүйесін
қолдану, әртүрлі
бағыттағы
магистратура.



7.Қолданбалы және
ғылыми – зерттеу
жұмыстарына тең
дәрежеде қарау.
8.Кәсіби, арнайы
тәжірибелік дайындыққа
басым назар аудару.
9.Ғылыми зерттеу
жұмыстарының жоғары
деңгейі.
10.Қашықтан білім беру
маштабының үлкендігі.
11.Ғылыми-техникалық
мамандардың, магистр,
доктарлардың үлесінің
жоғарылығы.
12.Білім беруді
мемлекеттік
қаржыландырудың
басымдылығы.

6. Жоғары
деңгейдегі
жұмысқа
орналасу.

5.Мемлекеттік жоғары
оқу орындарының
көптігі, мемлекеттік
қызметкерлер білім
беру саласында қызмет
атқарады, білім беру
жүйесін мемлекет
қадағалайды.
6. «Академиялық
бостандық» принципі.
7. әртүрлі типтегі,
автономды жоғары оқу
орындарының көптігі.
8. Тегін білім алу
мүмкіндігі және
студенттерді
қаржыландырудың әр
түрлі бағдарламалары.
9.. Нарық қажеттілігіне
бағыттылық,
қолданбалы-техникал
ық мамандардың
басымдылығы,
тәжірибе өту
мүмкіндігі.
10. Ғылыми
зерттеулердің жоғары
үлесі.

Әр мемлекеттің тәжірибесіне анализ жасай отырып, бәсекеге қабілетті
мамандар даярлау мәселесінің өзіндік ерекшеліктерін, басымдылықтары мен
кемшіліктерін көріп отырмыз. Жалпы әлемдік кеңістікте озат педагогикалық
технологияларды рухани-өнегелі құндылықтарға сай дамыған мемлекеттерден
үлгі алып, тәжірибе алмасу керек.


